
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিতীয় খণ্ড-তৃতীয় সর্গ।
১০১

এদের বিদায় দিব,গেলে বহুদূর,

যাইব আমরা সবে সেই গুপ্ত-স্থানে।
৭ম দস্যু।  আমি বলি গুলি করি মার ইহাদের।
১ম দস্যু।  হয়েছে একটি খুন নাহি কর আর।
 এইরূপে বহুবিধ তর্কের পরেতে,

গৃহীত হইল ষষ্ঠ দস্যুর মন্ত্রণা।

তা’র পরে অন্যকথা আরম্ভ করিয়া

ধীর পাদক্ষেপে তা’রা লাগিল চলিতে।
 সবশুনি দেবব্রত বুঝিল ইহারা,

চণ্ডিপুর গ্রামবাসী যুবকের দল।

শঙ্করের জ্যেষ্ঠ পুত্র, মহাউচ্ছৃঙ্খল,

উদ্ধত বীরেন্দ্র বাবু তাহাদের নেতা।

সেই গ্রামে ছিল যত বলিষ্ঠ,সাহসী,

নিষ্কর্ম্মা,উদ্ধত যুবা,বীরেন্দ্রের মত,

তা’দের লইয়া দল হয়েছে গঠিত।

সকলে মিলিয়া এবে কোন দূর গ্রামে

করিয়া ডাকাতি,লুটি নিরীহের ধন,

করি নরহত্যা, এবে ফিরিতেছে ঘরে,

চারিদিকে বিভীষিকা করিয়া বিস্তার।

‘স্বদেশী হাঙ্গামা’ নামে আজ কাল যা’রা

অনর্থ করি’ছে দেশে অশান্তি বিস্তার,

ষড়যন্ত্র,গুপ্তহত্যা,পাপ অনুষ্ঠান,

